
rala no pineyvanwan

o rala no pineyvanwan a teymakdeng ya ahapen no mahakey, no
makaranes o ipeyvanwa am, madadey do peycyavakavahayan na o rala no
pineyvanwan, ahapen ya no meyrayon, ta aro o angayan na, panlanlagan no
among no rayon,

no omanam ka pey vanwa am, mangtekteb so kawey a paringen a
pangayan so rala no pineyvanwan; i 0sok ori no meyvanwa, atlo do
cinedkeran, atlo do tatala. asa am pakedkeden do teyrahem no avat, o
ikadwa na am pasagiten do pamomowpawan, o ikatlo na am, pakedkeden do
batbat no zazawan a pakedkedan so zavong.

ta na do paneneb, ta na do papataw am, mey yangey o rala no
pineyvanwan am, a itoyotoyon so ni manma ni mapan a alibangbang, no
maniring am, “ namen raralahen inyo no rala no pineyvanwa na, makanop
kamo jyamen a among no rayon. ”

0 angayan na pa no rala no pineyvanwan am, no sombo o asoy no
alibangbang am, ori o vogahen, no maniring am, ““ ko imo raralahen no rala
no pineyvanwan a yani sombo a among no rayon, a ta na yakan namen inyo

am ikapiya namen inyo no kataotao. ”

no papataw am, iwasik rana o rala no pineyvanwan do paneneb, no
apiya vehan am, iwasik o rala no pineyvanwan do papataw, ta pakavosan
rana so rayon.

makdeng o rala no pineyvanwan, ta itoyotoyon so among no rayon,
kano ivoga so inawan do ni sombo a asoy no among no rayon.

0 mahakey am, mangdey do awawan o ka panaring so rala no
pineyvanwan, teymakdeng o ya icicirawat no tao do pongso, mangdey do
awawan do ipeyvanwa o ipangap so rala no pineyvanwan.

0 akman sang a ciriciring no tao kano icicirawat no tao am, jitavonasa,
ta o ciricirng no tao kano icicirawat no tao am, ya teyapiya, ya teymakdeng.
ori o ikowyat ta kamo a amvangon so ciricirng no tao kano icicirawat no tao
do pongso.

yaten am,macinanao ta do ciriciring no tao, jitavonasa o yapiya
icicirawat ta tao do pongso, inaoy no aro o kanakan kano malalavayo a tao,

a makateneng rana do ciriciring no tao, o0 mahap so icicirawat no tao.

